
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
ইঙ্গিত

পিতৃহীন


বাবা বাড়ী আসিয়াছেন—সঙ্গে কত খেল্না। ছেলে মেয়ে সব ‘আমাকে এটা দাও, আমাকে ওটা দাও’ বলিয়া ঘিরিয়া ধরিয়াছে। বাবা সকলের মন রাখিতে একটু ব্যস্ত হইয়া পড়িয়াছেন।

বাহিরে দরজার পাশে একটি ছেলে চুপ করিয়া দাঁড়াইয়া ঘরের ভিতর চাহিয়াছিল। বাবা বলিলেন,—“ও কে, মিনু?”

মিনু বড় মেয়ে, একটু বুদ্ধি শুদ্ধি হইয়াছে, বলিল,—“বাঃ, ওকে চেন না? রমুদা। ওর বাবা নেই।”

